
Досбергенов Қабжәлел
1915 жылы Қостанай облысы Аманкелді ауданы 
Қабырға ауылында дүниеге келген. 1941 жылы 
Торғай АӘК-нан әскер қатарына шақырылып, 24-
гвардиялық атқыштар полкі құрамында қатардағы 
жауынгер болған. Соғыста немістердің тұтқынына 
түсіп қалып, одан бірнеше рет қашып шықса да, 
иісшіл иттерімен алысқа ұзатпай, фашистер қолға 
түсіріп, тас зынданға салып талай азаптағаны 
туралы елге келген соң ауылдастарына айтып, сыр 
бөлісіп, «соғыс атаулыдан адамзат аулақ болса 
екен» деп тілеп отырады екен. Соғыста кезекті 
ұрыстардың бірінде қатты жараланып, ұрыс 
даласында қалып қойып, украин қария тауып алып,
үйіне тығып, 1 ай бағып, емдейді. Жазылған соң 
майдангер өз тобына қайта қосылады. 



Жауынгерлік «Отан соғысы» орденімен, Ұлы 
Жеңістің – 20,30,40,50 жылдық мерекелік 
медальдарымен, КСРО ҚАрулы Күштерінің 
құрылғанына  - 50,60 жыл мерейтойлық, 
«В.И.Лениннің туғанына – 100 жыл» 
медальдарымен марапатталған. Соғыстан оралған 
соң ауылда механизатор, бригадир, кейін 
зейнеткерлікке шыққанға дейін шопан болған. 
Ауылшаруашылық саласында елеулі еңбек етіп, 
төл алуда әр жылдарда Социалистік жарыстардың 
жүлдегері атанып, Алғыс хат, Мақтау қағаздармен 
марапатталған.  1973 жылы «Құрмет белгісі» 
орденімен марапатталған. 1989 жылы 74 жасқа 
қараған шағында дүниеден өткен.


















